
Wen duka  
so nɛ̀ ku̧u̧naŋ-a mɛ,  

a̧ duka so kpɔk in Sɔ̧,  
ɓɛɛ Wen’i nɛ́ Sɔ̧d.

Jean 1:1

Duka-kpasa a̧a̧ so tɛ-a, 
ɓɛɛ duka-kpasa’i so nɛ́ 

sa̧a̧mɔ wen o bíí. 
Jean 1:4

Jesu tɔ̧ɔ̧  
ha̧ wa woyo:  

«Mí nɛ́ sa̧a̧mɔ zaŋnu;  
wi nɛ̀ nɛ́ ɗoŋ am,  

a̧ beka nɛ́ nɔ̀ ti tum na,  
a̧ tɛ nɛ̀ nɔ̀ tɛ sa̧a̧mɔ  

wan mɛ duka-kpasa.» 
Jean 8:12

Bó nɛ́ Judas taa  
nɛ́ bɔnɛ ko o wisan  

tɔ̧ nɛ̀ wen’i na,  
ɓɛɛ mɛ̀ nɛ́ wen a̧ nɛ́ 
wi-zuzu nɛ̀ ŋgoɓo  

sede duk duka-a er-a,  
ɓɛɛ ɓan na a̧ ɓɔŋa  

mɔ sɛnɛ kaɗi. 
Jean 14:6

Sɔŋkur wese gbaŋa  
duka nɛ́ gasa wese.  

Wese’i Jesu kura yɔr ŋgɔn 
ɓɛɛ tɔ̧ wen nɛ̀ hee-ger’e:  

«Wi nɛ̀ wɔ-yí gbɛ a̧  
a̧ tɛ́ tɛ‘m, a̧ nɔ́.  
Hee mɔ’ɔ nɛ̀  

Yɔramɔ tɔ̧ɔ̧ ga:  
‹Wi nɛ̀ kɔ̧ ɗɔaa ha̧‘m,  

gbafor-yì duka-kpasa tɛ  
fok nɛ̀ kɔ̧́  see-aa gbonɛ.»

Jean 7:37-38

Énɛ́ o bíí lɛŋ nɛ̀ zɔk 
bɔnɛ dita tui, ɛ̀nɛ̀ tɛ́ tɛ‘m, 

ɓɛɛ mi tɛ ha̧ ɔma-tɛ h’ɛ́nɛ́.
Matthieu 11:28

wen kpáŋá kɔ‘m  
ɔ káŋfányáŋ in tui n’am  

tɛ ha̧‘nɛ́ diti na. 
Matthieu 11:30

«Sɔ̧ kɔ‘m,  
ɛ̀nɛ̀ dé ko ha̧‘m  

wen mi nɛ́ ɗaŋwi.»
Luk 18:13

Wen  
mɔɔ-oi-ɗaŋmɔ nɛ́ fio,  
ɓɛɛ mɔ nɛ̀ Sɔ̧ ha̧ géè,  

nɛ́ duka-kpasa  
kpoo nɛ kpoo nɛ̀  
ɗoŋ Jesu Krist,  
Gasa Wan k’ɛɛ. 

Rɔmɛn 6:23

‘Вɛɛ Jesu kifi nú ha̧ a̧: 
«Nɛ́ kpasawen a̧‘m  

tɔ̧ ha̧ mɛ,  
kà bíí kó nɛ̀ mbe-a na,  

wi’ɛi nyɛm mɛ zɔk  
Wan ko Sɔ̧ na.» 

Jean 3:3

Ká ɗɛɗɛ-mɛ gɔn  
tɛ wen n’am tɔ̧a̧‘e:  

«Wa tɛ ko kànà ɛ́nɛ́  
nɛ̀ mbe-a sɛ́ », wó‘i na. 

Jean 3:7

Hegɔ,  
ɛ̀nɛ̀ kpáí duka-a k’ɛ́nɛ́,  ɛ̀nɛ̀ píí ɗoŋ tɛ Sɔ̧, ha̧ a̧ mɛ 
bi ɗaŋmɔ k’ɛ́nɛ́ yinɛ. 

Tom 3:19

‘Вɛɛ k’ɛ̀ɛ̀ nɛ́ gbara  ɗaŋmɔ k’ɛ́ɛ́, Sɔ̧ tɛ́ e h’ɛ́ɛ́, 
 ɓɛɛ a̧ tɛ́ de ha̧ tɛ-ɛɛ mɛ́  

sa̧ tɛ̀ ndiŋmɔ lɛŋ,  
wen a̧ nɛ́ wi-yor-ɗoŋ  

wen kɔ̧-a̧, in a̧ de mɔ nɛ 
yuwar-a mbɛt.

1 Jean 1:9

‘Вɛɛ o wi nɛ̀ kpɛka a̧  
in nɛ̀ kɔ̧ɔ̧ ɗɔaa há̧ a̧,  

a̧ ha̧a̧ ŋgai ha̧ o wi nɔ‘i  
mɛ ya nɛ́ o bem ko Sɔ̧.  

Bó nɛ́ tɛ yuwar  
kóó bem ko bíí,  

kóó tɛ ŋgai mɛ kiitɛ-wi,  
kóó tɛ mɔ nɛ̀ bíí kɔ̧a̧ na;  
ɓɛɛ nɛ́ tɛ mɔ nɛ̀ Sɔ̧ kɔ̧a̧. 

Jean 1:12-13

Nɛ́ kpasawen  
a̧‘m tɔ̧ h’ɛ́nɛ́;  

wi nɛ̀ zii wen kɔ‘m,  
nɛ̀ kɔ̧ɔ̧ ɗɔaa ha̧ wi nɛ̀  
toma’m tɛnɛ‘i kpaa  

duka-kpasa kpoo nɛ kpoo,  
ɓɛɛ kita beka tik a̧ na,  

a̧ gboo tɛ́ fio mɛ  
duk kpasa. 

Jean 5:24

Wen Sɔ̧ kɔ̧ɔ̧ o bíí  
zaŋnu nyɛmna,  

ɓɛɛ ha̧ kpɔk Bem kɔ‘i,  
wen ha̧ kóó o ndé  
nɛ̀ kɔ̧ɔ̧ ɗɔaa ha̧ a̧,  
wi’ɛi beka fe na,  
ɓɛɛ wi’ɛi tɛ kpa  

duka-kpasa  
kpoo nɛ kpoo. 

Jean  3:16

Mɛ nɛ  
wen zu ɗaŋmɔ k’ɛɛ  

a̧ wa toka nɛ a̧,  
mɔ baa tɛ-a  

wen gbɛɛ-zu k’ɛɛ.  
Bɔnɛ n’aa zɔka dee  
h’ɛ́ɛ́ mɛ kpa ga̧a̧mɔ,  

ɓɛɛ nɛ o da̧i̧ kɔ̧-a̧  
a̧ dee h’ɛ́ɛ́ mɛ kpasi. 

Esaii 53ː5

Zɔ́k, mi yor nú tua kɔn nɛ̀  
mɔ. Kà ŋma bíí zíí tiger-am,  

ɓɛɛ kà a̧ hú̧í̧ nú tua ha̧‘m,  
mi tɛ ye kɔ̧ tua kɔ̧-a̧  

ɓɛɛ ɛ́ɛ́ nyɔŋa mɔ in ŋmaa. 
Tɔ̧ɔ̧ hu̧sa̧mɔ 3:20

‘Вɛɛ a̧ a̧ dé ha̧ Krist mɛ́ duk 
kɔ̧ see’nɛ́ nɛ̀ ɗoŋ kɔ̧ɔ̧ɗɔɔwen. 

Mi ak wen h’ɛ́nɛ́ mɛ́ duk  zaŋ kɔ̧ɔ̧mɔ kɔ̧-a̧ nɛ̀ nɔa-a,  
in h’ɛ́nɛ́ mɛ́ yor mitak  zaŋ kɔ̧ɔ̧mɔ‘i mbɛt. 

Efɛziɛn 3:17

Wen Bem  
ko bíí tɛɛ mɛ kii in mɛ  

kpasi mɔ̀ nɛ̀ yɔ̀á. 
Luk 19:10

Bíí lɛŋ nɛ̀  
Dáà ha̧ ha̧‘m tɛ́ tɛ̀ tɛ‘m,  

ɓɛɛ wi nɛ̀ tɛ́ tɛ‘m,  
mi beka bɛ̧ a̧ na, wen bó  

nɛ́ mi zira nɛ̀ yiwese  
mɛ de mɔ n’am kɔ̧a̧ na,  
ɓɛɛ ha̧‘m mɛ de mɔ nɛ̀  

wan nɛ toma’m tɛnɛ kɔ̧a̧.
Jean 6:37-38

È̀nɛ̀ tɛ́,  
mi ɗafa mɔ lɛŋ kaɗi.

Luk 14:17

Mɛ̀ kɔ̧́  ɗɔaa  
ha̧ Gasa Wan Jesu,  
ɓɛɛ mɛ́ tɛ́ kpasi in  

o bíí kɔ̧̀  kira kɔ-mɛ lɛŋ.
Tom 16:30-31

Kóó o ndé nɛ̀ kɔ̧ɔ̧  
ɗɔaa ha̧ a̧,  

tɛ kpa ea-ɗaŋmɔ  
nɛ̀ ɗoŋ nin-a. 

Tom 10:43

Nɛ́ a̧‘i a̧ wa gbɛɛ so  
wen ɗaŋmɔ k’ɛ́ɛ́,  

ɓɛɛ Sɔ̧ kpas’a tɛ fio  
wen h’ɛ́ɛ́ mɛ ya o  

wi-de-mɔ nɛ̀ yuwar-a. 
Rɔmɛn 4:25

Kinii kita bo zu  
o bíí nɛ̀ duk  

tɛ Jesu Krist ɓɔna.
Rɔmɛn 8:1

Énɛ́ n’ɛ̀nɛ̀ kɔ̧ɔ̧ ɗɔaa  nɛ̀ nin Bem ko Sɔ̧,  
mi yɔr mɔ’ɔ lɛŋ h’ɛ́nɛ́,  
wen h’ɛ́nɛ́ mɛ́ iŋ‘e ɛ́nɛ́ 

 kpaa duka-kpasa  
kpoo nɛ kpoo kaɗi! 

1 Jean 5:13

‘Вɛɛ ká tortɛ ba’nɛ́  
wen nɛ̀ o ɗaŋ-sɔ̧  

mbo nɛ́ zu h’ɛ́nɛ́ na,  ɓɛɛ tortɛ a̧ bá‘nɛ́ wen nɛ̀ 
nin’nɛ́ yɔra yiwese mɛ kaɗi. 

Luk 10:20

Nɛ́ kɔ̧ɔ̧ɗɔɔwen a̧ de 
h’ɛ́ɛ́ mɛ ya o wi-de-mɔ nɛ 

yuwar-a; hegɔ mɔ ga̧a̧ 
mgbara yɛ in Sɔ̧ nɛ̀ ɗoŋ 

Gasa Wan k’ɛ́ɛ́ Jesu Krist. 
Rɔmɛn 5:1

Wen nɛ́  
deemɔ nɛ̀ ta-tɛ ko Sɔ̧  

a̧ kpasa’nɛ́ zu kɔ̧ɔ̧ɗɔɔwen.  
Ŋma mɔ n’ɛnɛ dee sɛnɛ  
bo na, nɛ́ ha̧a̧mɔ ko Sɔ̧.  

Bó nɛ́ zu ŋma deemɔ na,  
wen ká bíí  

tɛɛ ŋmaŋ tɛ sɛnɛ. 
Efɛziɛn 2:8-9

Zɔnamɔ a̧ dúk nɛ́ ko Sɔ̧ 
wen ha̧a̧mɔ n’aa  

ha̧a̧ h’ɛ́ɛ́ nɛ̀ gana mɔ lɛŋ. 
2 Kɔrintiɛn 9:15

Вɛɛ k’ɛ̀ɛ̀ nɛ́ nɛ̀ɛ́ nɔ̀ 
 tɛ́ sa̧a̧mɔ hee  

mɔ’ɔ nɛ̀ a̧ nɛ̀ tɛ-a  
a̧a̧ tɛ̀ sa̧a̧mɔ ga,  
ɛ́ɛ́ dúk kpɔk in  

o ŋmaa nɛ̀ mbetɛ,  
ɓɛɛ tɔk tɛ̀ Bem  

kɔ̧-a̧ Jesu fɔ́r nɛ́  
ɗaŋmɔ lɛŋ yinɛ tɛ-ɛɛ,  

ha̧ mɛ́ sa̧. 
1 Jean 1:7

O sami kɔ‘m zii  
nɛ́ tiger-am;  
mi iŋa wa,  

ɓɛɛ wa ndak nɛ́ ɗoŋ-am.  
Kɔ‘m, mi ha̧  

nɛ́ duka-kpasa  
kpoo nɛ kpoo ha̧ wa;  

wa beka fe  
ɓɔna ndó-ndó-ndó,  
ɓɛɛ ŋma wi-ɓar-wa  
er-am yinɛ bo na.

Jean 10:27-28

Mɛ̀ nɛ́  
mɔ‘i a̧ Sɔ̧  

saa’nɛ́ mɛ́ de,  
wen Krist zɔka so 
bɔnɛ wen zu’nɛ́,  
usi nɛ̀ ɗoŋ-aa  

h’ɛ́nɛ́ mɛ́  de hegɔ mbɛt. 
1 Pierre 2:21

‘Вɛɛ ɛ̀nɛ̀ úsí mɔ lɛŋ  
n’am usa h’ɛ́nɛ́  

ha̧ wa mɛ kasi mbɛt.  
Ɓɛɛ kɔ‘m,  

mi a̧a̧ in’nɛ̀ɛ́ wese  
lɛŋ hɔ nɛnɛ sɔŋkur ŋgimbi. 

Matthieu 28:20

Nɛ́ hegɔ ɛ̀nɛ̀ tɛ e ha̧ sa̧a̧mɔ  k’ɛ́nɛ́ mɛ nyɛk ti o bíí ha̧  
wa mɛ zɔk de deemɔ k’ɛ́nɛ́,  

ɓɛɛ ha̧ wa mɛ gasi Dáà  
k’ɛ́nɛ́ nɛ̀ a̧a̧ yiwese. 

Matthieu 5:16

Dee hee zɛ  
mɔɔrɔ-ɗoŋ-taar  

ɗoŋ tɔ̧ɔ̧-wen  
ko Jesu ga,  

ɓɛɛ a̧ mgbɔ Pierre,  
Jean in Jak  
nɛnɛ in a̧,  
a̧ daŋa zu  

kaya mɛ kɔfi Sɔ̧. 
Luk 9:26

Zɔ̧ kor kor,  
ɓɛɛ do-a aia,  

ɓɛɛ wen ko Sɔ̧ k’ɛɛ,  
nɛ mɔ nɛ duk kɔ‘i  

kpoo nɛ kpoo.
Esaii 40ː8

Yiwese in nù tɛ kaɗi,  
ɓɛɛ wen kɔ‘m  

beka kaɗi na ɓɔnsɛnɛ. 
Luk 21:33

Ká ɗɛɗɛ‘nɛ́ gɔ́n  
tɛ́ ŋma mɔ na,  

tɛ́ mɔ lɛŋ,  
ɛ̀nɛ̀ kɔ́fí Sɔ̧,  ai nɛ̀ nú,  

de nɛ̀ osoko,  
e nɛ̀ o akamɔ  
k’ɛ́nɛ́ lɛŋ ti a̧.  

Ɓɛɛ ga̧a̧mɔ ko Sɔ̧  
nɛ̀ gana iŋamɔ ko bíí  

lɛŋ tɛ́ pɛm see’nɛ́  
in taamɔ k’ɛ́nɛ́ nɛ̀  ɗoŋ Jesu Krist. 

Filipiɛn 4:6-7

Mi kɔ̧ɔ̧ mɛ Israɛl nɛ̀ 
kɔ̧ɔ̧mɔ nɛ̀ beka kaɗi na;  

nɛ́ zu ha̧a̧nú kɔ‘m  
a̧‘m dak nɛ̀ mɛ pii tɛ‘m. 

Jeremii 31ː3

Ká kíì de mɛ na,  
wen mi a̧a̧ ɗoŋ mɛ;  

ká yí-mɛ gɔn kɔ̧a̧ na,  
wen mi nɛ Sɔ̧ kɔ-m. 

Esaii 41ː10

Fara-duk ɔ dɔka kɔ̧́  tua 
ko Dáà kɔ‘m;  

kà bó só hegɔ na,  
bó nɛ́ mi tɛ̀ɛ́ tɔ̧ so’e mi  tɛ nɛ mɛ ɗafi fara h’ɛ́nɛ́ na.  

Ɓɛɛ ɗoŋ n’am  
ɗafa fara h’ɛ́nɛ́ kaɗi,  

mi tɛ pii ɗoŋ mɛ kai’nɛ́,  
wen h’ɛ́nɛ́ mɛ duk  

fara n’am tɛ duk sɛnɛ‘i. 
Jean 14:2-3

Wen Gasa Wan nɛ̀  
tɛ-wi tɛ́ zir nɛ̀ yiwese ŋgimbi  
nɛ̀ Sɔ̧ tɛ́ he mbea, tɛ́ ŋgimbi 

zia tiger gasa betom mɛ 
yiwese in dɔma-mbia ko Sɔ̧,  

ɓɛɛ nɛ́ o bíí nɛ̀  
fee tɛ́ Krist a̧ tɛ́ kur nɛti.  

Hɔ-ɗoŋ-aa, ɛ́ɛ́ o wi-ya-kpasa,  
n’ɛ̀ɛ̀ ɓɔna so k’ɛ́ɛ́,  Sɔ̧ tɛ́ kai ɛ́ɛ́ in wa zaŋ bu-zan,  nɛ́ɛ̀ kpa nɛ̀ Gasa Wan  ŋgɔn mɛ. Nɛ́ hi̧i̧ ɛ̀ɛ̀  tɛ́ duk in a̧ kpoo nɛ kpoo. 

1 Tesalonik 4:16-17

‘Вɛɛ mi zɔk mbe  
yiwese in mbe nù,  
wen kuti yiwese in  
kuti nù yambala,  

gba-tɔp bó ɓɔna mbɛt. 
Tɔ̧ɔ̧ hu̧sa̧mɔ 21:1

Ą tɛ di̧ mi̧i̧kɔ̧a̧ lɛŋ  
yí-wa yinɛ.  

Fio beka bó ɓɔna;  
mɔ nɛ̀ tɔ̧‘e, zima-fio, hiɗamɔ,  

kóó bɔnɛ beka bó ɓɔna,  
wen gba̧‘a̧ duka-a yaka kaɗi. 

Tɔ̧ɔ̧ hu̧sa̧mɔ 21:4

Zɔ́k mi’i tɛ‘i,  
ɓɛɛ mi tɛ́ ba mɔɔ-oi-tom  
tɛnɛ mɛ ha̧ há̧ o bíí kpɔk  

kpɔk nyɛm nɛ̀ ɗoŋ tom kɔ-wa. 
Tɔ̧ɔ̧ hu̧sa̧mɔ 22:12

Wi nɛ̀ wɔ-yì gbɛ a̧ a̧ tɛ́,  
ɓɛɛ wi nɛ̀ kɔ̧ɔ̧ mɛ nɔ  

yì-duka-kpasa a̧ a̧ nɔ géè. 
Tɔ̧ɔ̧ hu̧sa̧mɔ 22:17

Aamɛn,  
ɛ̀nɛ̀ tɛ́, Gasa Wan Jesu! 

Tɔ̧ɔ̧ hu̧sa̧mɔ 22:20



Ɛnɛ tor kalaka ko Sɔ̧, a nɛ 
wɛn ko Sɔ̧ ɛnɛ zii tigɛr Sɔ̧. 
Wɛn gasa Sɔ̧ nɛ duk kpasa 
iŋ nɛ duk nɛ kpasa Sɔ̧ ko’ɛnɛ. 
A koa ndɛ ɛnɛ ing koomokoa. 
Zang wɛn koa, a usi nɛ yuwar 
kpasa fara omtɛ, kpasa dɛsɛɛ 
ing gaamo.

